
Tilsyn ved Miljøkompost AS, avd. Gulen - krav om retting av avvik –
varsel om gebyr

Rapporten omhandlar funn som kontrolløren kunne observere eller på annan måte fekk 
kjennskap til under tilsynet. Funn vert omtalt som avvik frå krav i ureiningslova med 
forskrifter, merknader om forbetringspunkt eller andre forhold som kan vere viktig å omtale 
nærare. Rapporten omtalar også varsel om kontrollgebyr.

Kontaktperson i verksemda: / tlf. / epost:

Terje Daae
Frå miljøvernavdelinga hos Fylkesmannen:

Dagny Alvik

Desse hovudtema vart kontrollert:

  Internkontroll (ytre miljø)
  Risikovurdering
  Utslepp til luft eller vatn
  Støy
  Løyvet med vilkår
  Forskriftskrav
  Anna: 

  Avfallshandtering ordinært avfall
  Handtering av farleg avfall (merking, 

emballering, mellomlagring, levering)
  Handtering av kjemikal (klassifisering, 

merking, emballering)
  Sikkerheitsdatablad
  Substitusjon

Bakgrunn for kontrollen:

  Frekvensbasert inspeksjon
  Frekvensbasert revisjon
  Kontrollaksjon
  Ny verksemd (ikkje kontrollert før)
  Nytt løyve (ikkje kontrollert før)

  Oppfølging av eigenrapport 
  Oppfølging av klage/hending/tips
  Oppfølging av siste kontroll
  Kartlegging
  Anna

Hovudfunn frå kontrollen
Det vart påvist 2 avvik og gjeve 1 merknad. Avvik er nærare omtalt frå side 3 i dette skrivet.
Melding om retting av avvik må vere sendt til Fylkesmannen innan 01.06.2014.

Rapporten vert vurdert som endeleg dersom vi ikkje får attendemelding om faktiske feil eller 
mistydingar innan to veker atter at rapporten er motteke. Varsla kontrollgebyr vert då send 
via Miljødirektoratet for innbetaling.

Med helsing

Brevet er elektronisk godkjent og er utan underskrift

Gøsta Hagenlund Dagny K. U. Alvik
ass. fylkesmiljøvernsjef senioringeniør

1.Informasjon om verksemda
Namn på verksemda:  Miljøkompost AS, avd. 
Gulen

Organisasjonsnr.:

Eigd av: 982798388

Stad og kommune:  Gulen Industrihamn, 
Gulen kommune

Kontrolldato: 24.04.2014

Postadresse:  5960 Dalsøyra Løyvedato og internt nr.: 12.12.2007
Risikoklasse: 3 ISO 14001-sertifisert    EMAS-

registrert

2. Om kontroll frå ureiningstilsynet
Kontrollen vart gjennomført for å granske om gjeldande krav fastsett i eller i medhald av 
ureiningslova vert haldne. Kontrollen vart gjennomført ved intervju av leiing og sentralt 
plasserte personar i organisasjonen. 

Rapporten inneheld omtale av avvik og merknader innan dei granska områda av 
ureiningsregelverket der Fylkesmannen har tilsynsansvar.  Vi vil gjere merksam på at ikkje 
alle sider av verksemda som kan ha noko å seie for ytre miljø vart granska ved kontrollen. 
Verksemda må sjølv aktivt utøve internkontroll, avdekkje feil og manglar og iverksetje 
nødvendige tiltak

Definisjonar:
Avvik Brot på krav som er fastsett i eller med heimel i helse-, miljø, og 

tryggleikslovgivinga. (Døme er brot på krav i ureiningslova eller 
produktkontrollova, forskrifter til lovene, utsleppsløyve, og verksemda sine 
eigne rutinar som er nødvendige for å stette styresmaktene sine krav.)

Merknad Tilhøve som tilsynsetatane meiner det er nødvendig å peike på for å ivareta 
helse, miljø og tryggleik, og som ikkje vert omfatta av definisjonen for avvik. 
(Brot på eigne rutinar som inneheld strengare krav enn lovkrava, kan verte 
omtala som merknad.)

Vi gjer merksam på at oversikt over miljøloverket kan ein finne på www.lovdata.no eller vist 
til frå www.klif.no (sjå under regelverk). Dei viktigaste HMS-krava finn ein på nettstaden 
www.regelhjelp.no. Reglane om gebyrinnkrevjing finn ein under kap. 39 i ureiningsforskrifta. 

3. Oppfølging etter kontrollen
Verksemda pliktar å rette opp avvika som er omtalt i rapporten så snart som råd.  
Verksemda må også gå nøye gjennom merknadene og vurdere kva for tiltak som er aktuelle 
og nødvendige for å tilfredsstille krav etter HMS-lovgivingane. 

For å kunne kontrollere at avvika er retta opp, ber vi om at verksemda skriftleg melder 
attende at tilhøve er kome i orden, og at ein gjer greie for dei gjennomførte tiltaka innan 
01.06.2014. evt. dato/ar for planar for gjennomføring. Fylkesmannen ventar at verksemda 
legg ved dokumentasjon på gjennomførte tiltak. Fysiske endringar bør dokumenterast med 
foto.

4. Gebyr for kontroll med verksemd utan utsleppsløyve
Verksemda er plassert i risikoklasse 3, jf. ureiningsforskrifta § 39-6 om gebyr for kontroll 
som varer inntil ein dag. Risikoklasse er fastset ved handsaming av utsleppssøknad, og er 
oppgjeve i utsleppsløyvet. Det vil seie at verksemda må betale kr. 12 000,- i gebyr for den 
gjennomførte kontrollen.

Vedtaket om gebyr kan påklagast til Miljødirektoratet, jf. § 28 i forvaltningslova. Dersom vi 
ikkje får kommentar til vedtaket, vert faktura med innbetalingsblankett sendt frå 
Miljødirektoratet for innbetaling til statskassa. Gebyret må betalast innan 30 dagar etter 
fakturadato. Klagefristen er 3 veker etter at vedtaket gjeld. Ev. klage bør vere skriftleg 
grunngjeven og den skal sendast via Fylkesmannen som vil vurdere endring av vedtaket 
eller sende saka vidare til klageorganet for endeleg vedtak. Ein ev. klage vil ikkje få 
oppsetjande verknad, og det gebyret som er fastsett ovafor må betalast inn. Dersom 
klageorganet tek klagen til følgje, vert for mykje innbetalt beløp refundert.

5. Offentlegheit av rapport
Rapporten vil verte tilgjengeleg for innsyn via Fylkesmannen sitt elektroniske arkiv, jf. 
offentlegheitslova.

6. Avvik

Desse avvika vart påvist under kontrollen:

Avvik 1 Verksemda har mangelfull internkontroll

Avvik frå: Internkontrollforskrifta § 5, 2.ledd og utsleppsløyve datert 12.12.2007

Kommentarar:

Verksemda har mangelfull miljørisikoanalyse som gjeld ytre miljø, og har ikkje 
utarbeidd handlingsplan med risikoreduserande tiltak
Verksemda gjev inntrykk av å vere vel driven. Det kom fram fleire eksempel på at det var 
gjort vurderingar og gjennomført tiltak i praksis for å redusere risikoen i høve til ytre miljø. 
Dømer er mellom anna installeringa av luktreinsarar, takoverbygg mm.  Men verksemda 
kunne ikkje vise til ei dokumentert risikoanalyse som gjeld ytre miljø. 

Det er verksemda sjølv som best kjenner til aktivitetar som kan vere ein risiko for skade på 
menneske, miljø og sikkerheit. Det er derfor viktig at verksemda sjølv utfører kartlegging av 
sine risikoforhold. Ei kartlegging skal omfatte alle risikoforhold ved verksemda dvs. ei 
kartlegging av alle uønskte hendingar. Verksemda må kjenne risikoen for ureining ved 
vanleg drift og ved alle arbeidsoperasjonar samt uønskte hendingar som kan oppstå ved 
verksemda. Ut frå dette kan ein lage rutinar for å minske risikoen for utslepp og forureining, 
og lage beredskapsplanar for uønskte hendingar. 

Døme på forhold som bør risikovurderast er: inngjerding, mottak og lagring av slam, sjølve 
komposteringa, lagring av ferdigkompost, reinseanlegg, prøver av overflatevatn, 
luktproblematikk mm.

Det er krav i løyvet at behandlingsområdet skal vere inngjerda for å hindre uvedkommande 
tilgang, og at utanom opningstider skal plassen vere stengd og låst. Gjerdet var vekke no 
pga. stadig utviding av industriområdet. Sjølve industriområdet er stengd etter arbeidstid 
med ein port. Verksemda bør gjere ei risikovurdering om de stettar kravet i løyvet.

Det er også krav i utsleppsløyvet at verksemda skal ha eit overvakingsprogram for ureina 
overflatevatn. Fram til i dag har det blitt teke prøvar av avrenning frå langtidslager av 
ferdigkompost, og frå slamavskiljar som går med utløp til sjø. Langtidslageret er ikkje lenger 
i bruk. Etter vår vurdering er det ikkje naudsynt å ta prøvar på det vatnet som går rett til sjø. 
Verksemda må gjere ei vurdering om det kjem ureina overflatevatn som ikkje går til 

slamavskillar til området nedanfor anlegget, og om det er behov for overvaking av dette 
området.

Som følgje av risikovurderinga skal det lagast ein handlingsplan med risikoreduserande 
tiltak. Det er viktig at ein set opp kven som er ansvarleg for tiltaka, og når det skal vere 
gjennomført.

Avvik 2 Økonomisk sikkerheit

Avvik frå: Utsleppsløyve datert 12.12.2007

Kommentarar:

Det er krav i løyvet om at verksemda skal stille økonomisk sikkerheit for å sikre at motteke 
avfall vert forsvarleg handtert og behandla vidare dersom verksemda legg ned sin aktivitet 
eller på annan måte ikkje er i stand til sjølve å handsame avfallet. Type garanti og beløp må 
konkretiserast. Verksemda må sende over dokumentasjon til Fylkesmannen som viser at 
økonomisk sikkerheit er tilfredstillande. Dette vart også kommentert ved førre tilsyn i 2009.

7. Merknader
Følgjande tilhøve gav grunn til merknader under kontrollen: 

Merknad 1 Verksemda bør gjere ei substitusjonsvurdering av luftreinsar

Kommentar:
Verksemda nyttar Ecosorb - luftreinsar som tiltak for å hindre lukt til naboar. Konsentratet 
vert blanda ut med vatn til 2 % styrke. Dette tiltaket fungerer svært godt, men verksemda 
må vere merksam på at Ecosorb inneheld D-limonen, som kan gi allergi ved hudkontakt. 
Stoffet er også svært giftig for vasslevande organismar, og er lite nedbrytbart. Dette er eit 
stoff som har vore på OBS-lista til myndigheitene. Verksemda bør difor gjere ei vurdering om 
det er mogleg å bytte det ut, om det finst alternative luftreinsarar som er mindre 
miljøskadelege.  


